
Saopštenje za štampu

“Subsidiarity Man” skočio sa Starog mosta u Mostaru da osnuje svjetski rekord promovišući subsidijarnost

Rječnici širom Evrope su se složili da uvrste riječ subsidijarnost, dok Microsoft još uvijek ignoriše zahtjev

Mostar, Hercegovačko-neretvanski kanton/Hercegovačka-neretvanska županija (BiH), 27. juli 2008. godine

Subsidijarnost je princip da se odluke trebaju donositi na nivou što bližem građanima. 

“Subsidiarity Man” je skočio sa Starog mosta u Mostaru danas u pokušaju da osnuje Ginisov svjetski rekord u “najvećem broju ljudi koji su uzvikivali riječ subsidijarnost“. Ova akcija je pokrenula drugu fazu pokreta “Subsidijarnost je riječ”, svjetskog pokreta osnovanog od strane Skupštine evropskih regija (AER.eu) u maju 2008. godine. “Subsidiarity Man” je poznat kao Richard Medić, čovjek australijansko-bosanskog porijekla, portparol AER-a u Briselu i bivši portparol OSCE-a u Mostaru.

Video pod imenom “Subsidiarity Man jumps from bridge to set new world record!” (Subsidiarity Man skače sa mosta da osnuje svjetski rekord!), će biti postavljen na YouTube večeras na AER-ovom kanalu “EdgarMangos”: http://uk.youtube.com/EdgarMangos koji možete da pogledate u 21 sat. 

Pokret AER-a zahtjeva priznavanje riječi “subsidijarnost” u svim rječnicima širom Evrope i svijeta, kao i potpuno priznavanje od strane provjere pravopisa Microsoft Word-a. Kada se riječ “subsidijarnost” upiše na raznim jezicima u Microsoft Word-u pojavi se crvena linija za ispravku koja sugeriše da riječ ne postoji.

Prošlo je malo više od dva mjeseca otkako je Medić bio uhapšen (i pušten bez prijave) u Briselu, za vrijeme osnivanja pokreta “Subsidijarnost je riječ”. Belgijska policija je greškom pomislila da je on imao namjeru da se popne na zgradu gdje sjedi Predsjednik EU Barroso i ostali službenici Evropske Komisije, dok je on ustvari planirao da se popne na zgradu preko puta, bez sigurnosnih užadi, u namjeri da okači zastavu pokreta. 

Od kontraverznog osnivanja pokreta, rječnici francuskog, danskog, turskog, španskog, i grčkog jezika, između ostalih, su odgovorili na otvorena pisma sa zahtjevom AERa. Dok su neki rječnici već uvrstili ovu riječ, ostali su obećali da će to uraditi u budućim izdanjima. 

Riječ “subsidijarnost” je posebno nepoznata na zapadnom Balkanu i većina bosanskih, hrvatskih, i srpskih rječnika nije priznavala tu riječ dok pismo AER-a nije skrenulo pažnju na nju. 

Richard Medić, portparol AER-a: 

“Za zemlje zapadnog Balkana na putu ka pristupu EU, priznavanje ove riječi od strane rječnika ima posebno značenje. U budućnosti kada Hrvatska i kasnije BiH, Crna Gora i Srbija ratificiraju Lisabonski ugovor kao dio procesa pristupa EU, njihovi prevodioci neće morati da izmišljaju lokalnu verziju riječi “subsidijarnost”, kao sto je bio slučaj sa poljskim prevodiocima kada je Poljska ratificirala ugovore sa EU prilkom pristupa.”

Kao glavni grad Hercegovačko-neretvanskog kantona, koji je član AER-a, Mostar je bio idealna lokacija za novi poduhvat koju je izveo “Subsidiarity Man”. U pravom duhu principa subsidijarnosti, poduhvat je prenio pokret iz Brisela u regije i lokalne zajednice šire Evrope. 

Michèle Sabban, predsjednik AER-a i  zamjenik predsjednika Pariške regije “Ile de France”:

“Ako pitate većinu ljudi izvan Brisela o tome šta znači riječ subsidijarnost velika je vjerovatnoća da neće znati, ali ukoliko im objasnite princip subsidijarnosti, većina će se složiti sa vama da je to jedna od temeljnih vrijednosti uspješne demokratije. Iz tog razloga, druga faza našeg pokreta nema samo za cilj da se riječ prizna u raznim rječnicima, nego i da se osigura da građani povezuju nepoznatu riječ sa poznatim principom.”

Značajno je to da Microsoft korporacija ignoriše zahtjev AER-a za priznavanje i do danas nije odgovorila ni na pismo AER-a, a ni na kasnije pozive medija. 

Michèle Sabban:

 “To je ipak ironično da centralizovana korporacija kao što je Microsoft izbjegava da prizna riječ koja je bazirana na principu decentralizovanog odlučivanja odozdo prema gore. Da li je moguće da je Microsoft izgubio dodir sa evolucijom jezika u tolikoj mjeri da neće da prihvati riječ koja se koristi u državnim ustavima i međunarodnim ugovorima već decenijama i riječ koja se spominje najmanje 30 puta samo u Lisabonskom ugovoru EU?”

--

Bilješke za medije:

Opširniji popratni materijal, linkovi i najnovije informacije o pokretu “Subsidijarnost je riječ” se nalaze na internet stranici AERa: www.aer.eu 

AER je osnovao pokret “Subsidijarnost je riječ” 19. maja u Briselu. Prvi krug otvorenih pisama u kojima se zahtijeva priznavanje riječi od 71. riječnika na 23 jezika širom Evrope. U namjeri da promoviše pokret, zaposlenici AER-a su podijelili 5,000 razglednica u Briselu i Strazburu, i osnovali grupu na Facebook-u pod imenom “Subsidijarnost je riječ”. Da bi se priključili ovoj otvorenoj grupi, idite na stranicu: www.facebook.com 

Portparol AER-a, poznat još i kao “Subsidiarity Man”, je  za taj isti dan pripremio poduhvat da privuče pažnju javnosti u kvartu Schuman u Briselu što je dovelo do njegovog “administrativnog hapšenja”. Belgijska policija je greškom mislila da je portparol planirao da se popne na zgradu Berlaymont da okači promotivnu zastavu na fasadu, dok je on ustvari tražio dozvolu da se popne na zgradu Residence Palace preko puta. Video hapšenja je postavljen na YouTube na: http://uk.youtube.com/EdgarMangos. 

Od osnivanja pokreta, AER sa svojim pristalicama iz Brisela, kao i sa ostalim Evropskim Regijama, nastavlja da “širi riječ”. Novi krug pisama je poslan Švedskoj i Ukrajini, što povećava ukupan broj ciljanih jezika na 25. Članovi grupe “Subsidijarnost je riječ” na stranici Facebook nastavljaju da “sramote” rječnike čak i iz Kine i Australije, koji ne priznaju “subsidijarnost”.

Sa jučerašnjim pokretanjem druge faze ovog pokreta, AER će nastaviti da lobira kod rječnika da priznaju tu riječ, istovremeno povećavajući pritisak na Microsoft korporaciju. Pored toga, AER će početi da premješta fokus sa priznavanja riječi ka prenošenju informacija o važnosti principa subsidijarnosti za građane Evrope, posebno u kontekstu Lisabonskog ugovora.

Pokret “Subsidijarnost je riječ” vam donosi Skupština evropskih regija (AER), najveća nezavisna mreža regija u široj Evropi. Spajajući preko 260 regija iz 33 zemlje i 13 međuregionalnih organizacija, AER predstavlja politički glas svojih članica i forum za međuregionalnu saradnju.
AER Kontakti:

Opšti: subsidiarity@aer.eu

Richard Medić, portparol/ direktor Odjela za medije i komunikacije, r.medic@aer.eu -

Tel (mob) +33 678 695 235

Francine Huhardeaux, službenik za medije i komunikacije, f.huhardeaux@aer.eu - Tel. +33 3 88 22 74 49 - Fax: +33 3 69 20 13 15
6 rue Oberlin - F-67000 STRASBOURG

Tel: +33 (0)3 88 22 07 07 - Fax: +33 (0)3 88 75 67 19

E-mail: secretariat@aer.eu - Website: www.aer.eu

